
SARADNJA KAO POKRETAČ 
EKONOMSKOG RAZVOJA 
 

Podsticanjem mehanizma partnerstva između aktera na 

lokalnom i međuopštinskom nivou i izgradnjom njihovih 

kapaciteta, intervencije lokalne uprave po pitanju ekonomskog 

razvoja će biti inkluzivnije i povoljnije za poslovanje. To će 

rezultirati javno-privatnim i međuopštinskim partnerstvima, te 

efektivnijom  i efikasnijom poslovnom infrastrukturom.  

Projektne intervencije će lokalnom stanovništvu dati bolje i 

održivije izglede za ostvarenje pristojnog prihoda. 

Prva faza projekta (2023-27) obuhvata dva klastera opština: 

1) Klaster 1 (350.000 stanovnika): Zenica, Žepče, Tešanj, Doboj, 

Doboj Jug, Zavidovići, Kakanj i Teslić; 

2) Klaster 2 (280.000 stanovnika): Banja Luka, Čelinac i Prijedor. 

Vizija LER u BiH je da odabrane zajednice učini poželjnim 

mjestom za život i rad. Da bismo ostvarili ovu viziju, slijedimo niz 

pristupa i strategija koje se mogu prevesti u ključnu intervenciju: 

olakšavanje saradnje između LER aktera jačanjem postojećih 

struktura, odnosa razmjene i sistemskih funkcija podrške. 

Ključni partneri u ovom procesu su lokalne vlasti sa sektorima 

lokalnog ekonomskog razvoja, regionalne i lokalne razvojne 

agencije, privredna komore, udruženja poslodavaca, privredni 

savjeti, te pružaoci podrške na entitetskim nivoima.  

 
 
 

ŠTA ŽELIMO DA POSTIGNEMO? 
 
Projekat jača kapacitete i institucionalizovane mehanizme 

saradnje aktera koji se bave lokalnim ekonomskim razvojem. 

 

Prvi željeni ishod projekta je ojačana saradnja lokalnih aktera na 

uspostavljanju inkluzivnijih procesa koji dovode do lakšeg 

poslovanja i bržeg prilagođavanja budućim izazovima. Drugi set 

aktivnosti podrazumijeva provođenje zajedničkih inicijativa 

lokalnih učesnika u funkciji boljeg korišćenja komparativnih 

prednosti svakog regiona. 

 

Uspješnost projekta se manifestuje kroz stvaranje novih i boljih 

radnih mjesta i prihoda.  

LOKALNI EKONOMSKI RAZVOJ U BOSNI I 
HERCEGOVINI (LER U BIH) 

 

 

 

 

http://www.eda.admin.ch/bosnia-and-herzegovina


 

 

 

 
PODRŠKA I STRATEŠKE 
INTERVENCIJE 
 
LER u BiH kroz fasilitaciju pruža direktnu podršku akterima 

LER-a da sistemski prevaziđu izazove u odnosima između 

različitih predstavnika lokalnih vlasti, preduzeća i civilnog 

društva kroz jačanje njihovih kapaciteta i tehničkih vještina. 

Dakle, interventni pristup predviđa sljedeće tri strateške 

intervencije: 

1) Institucionalizacija horizontalne i vertikalne saradnje, 

uključujući podršku uspostavljanju mehanizama 

zasnovanih na partnerstvu predstavnika LER-a na 

lokalnom i na nivou klastera.  

2) Izgradnja kapaciteta i razvoj vještina različitih aktera 

LER-a. 

3) Pilot Plus pristup i mehanizmi za repliciranje kako bi 

se osigurala održivost i sistemske promjene. 

Participatorna zajednička analiza sa akterima LER-a i 

zajedničko razumijevanje njihovih lokaliteta koristi se za 

dizajniranje partnerstava sa najvećim potencijalom za 

donošenje održivih promjena, utvrđivanje ekonomskih 

mogućnosti i implementaciju stvarnih LER intervencija. Kroz 

ovo, projekat podstiče dijalog i izgradnju partnerstva. 

Suštinski dio projekta je unapređenje funkcionalnog dijaloga 

između lokalnih aktera u definisanju javnih politika i donošenja 

odluka, kao i podrška razvoju analitičkih vještina lokalnih 

aktera. 

Projekat takođe podržava uspostavljanje mehanizma 

finansiranja definisanih LER intervencija kreiranih zajedničkim 

snagama lokalnih javnih i privatnih aktera. 

 

ODRŽIVOST I INKLUZIVNOST 

 

Koristeći sistemske promjene, očekuje se da će se ekonomska 

situacija u ciljanim projektnim lokacijama održivo poboljšati na 

srednji i dugi rok bez dalje pomoći donatora. Uloge lokalnog 

privatnog sektora, lokalnih vlasti i drugih učesnika na tržištu, 

kao i formalna i neformalna pravila koja regulišu tržište biće 

ispitana i, ako je potrebno, izmijenjena. Projekat se provodi 

korišćenjem postojećih lokalnih struktura.  

Održivost i inkluzivnost se postižu prvenstveno jačanjem 

lokalnih struktura – a ne direktnom pomoći u tradicionalnom 

smislu. Lokalne institucije i strukture su na taj način osnažene 

da održivo unaprijede ekonomski razvoj svog regiona, 

uzimajući u obzir sve faktore i učesnike na tržištu. 

SAŽETAK PROJEKTA 

 

NAZIV:  

Lokalni ekonomski razvoj u Bosni i Hercegovini – LER u BiH 

 

DOMENA: 

Ekonomski razvoj i zapošljavanje 

 

ZEMLJA / REGIJA:  

Bosna i Hercegovina 

 

PARTNERI: 

Konzorcijum Karitas Švajcarske i švajcarski NIRAS. 

 

POLAZNA TAČKA / POZADINA: 

Bosna i Hercegovina ima najnepovoljnije poslovno okruženje 
i najslabiju produktivnost malih i srednjih preduzeća u 
jugoistočnoj Evropi, prema trenutnim podacima OECD-a. 
Privatni sektor se suočava sa velikim izazovima zbog 
nedosljednog, loše usklađenog i fragmentisanog 
zakonodavstva, te neefikasne i glomazne birokratije. 

Podsticaji i javne politike usmjerene su na javni, a ne na 
privatni sektor. Ekonomska politika se fokusira na promociju 
potrošnje, a ne na ulaganje u stvaranje lokalne vrijednosti. 
Zanemarljiv broj javnih usluga je digitalizovan. 
Nezadovoljstvo životnim uslovima i mogućnostima, kao i 
ograničen pristup pristojnim poslovima glavni su razlozi za 
povećanje migracije prema inostranstvu, posebno iz ruralnih 

i izolovanih područja. 

CILJ PROJEKTA:  

LER u BiH omogućava stvaranje novih i inkluzivnijih 
ekonomskih prilika zahvaljujući zajedničkoj viziji i partnerstvu 
lokalnih aktera o lokalnom ekonomskom razvoju. 

CILJNA GRUPA: 

Jedanaest jedinica lokalne samouprave, uključujući 
razvojne agencije ili odjeljenja za LER, privredne savjete, 
poslovna udruženja, privredne subjekte, pružaoce obuka i 
usluga itd, sa posebnim fokusom na žene, mlade i 
marginalizovane grupe, obuhvatajući oko 629.000 
stanovnika i oko 373.000 ljudi iz aktivnog i neaktivnog radno 
sposobnog stanovništva. 
 

BUDŽET:  

CHF 5.805.938  

 
TRAJANJE:  

1. avgust 2023 – 31. jul 2027 (Faza I) 

